An Inkane Gwenn

Me 'm eus un inkane gwenn
A zo brid arc’hant en e benn.

A-benn ma ven pignet war e gein
E vez aet ma marc'h en hent.

E vez aet ma marc'h e lev
Evit mont tramek ar c'hériou.

Pa oan o vont e kér Pleyben
E strinke an tan a-raok ar vein.

Pa oan o vont e Meilh ar Wern
E strinke an tan a-raok e hern.

Pa oan o vont e Kastellin
E strinke an tan a-raok e vin.

Pa oan aet da Bont ar Veuzenn
Chomet al loen er vouilhenn.

Ha me o vonet da glask tud
Da sikour tennafi ma loen mut.

Aet e oan da gaout ar forn
Ha me kavout ur rozell forn.

Ha dre ma skoen war ma loen
Er vouilhenn ez ae donoc'h-don.

Dre ma skoen war e benn
Donoc'h-don ez ae er vouilhenn.

Pa n' oan ket evit e dennaf er-maez
Oa kollet an inkane kaezh.

O tont ac’hane d'ar gér
Me 'm boa gwelet kalz pezhiou kaer :

'm boa gwelet ar c’hwibu o tornafi
Hag ar c'helien o tibellan

Ar c'hazh oc'h ober tro al leur
Triwec'h logodenn ouzh e heul.

Triwec'h logodenn, naontek razh
A rafe ur pred mat da 'm c'hazh.

Pignet ar c'hoz war ar bern teil
Ar c'hazh a hope 'hei’ warnezhi.

Gwelet em boa al laouenan
O, ya, a-walc'h, a zo bihan,

O tougen ur vazh a zaou benn
Triwec'h mil lur eus a bep penn.

Gwelet em boa un annoar vloaz
O tougen Kemper war he skoaz.

An divizou oa war he lost
' Doa kaset anezho tout d'ar post.

Gwelet 'm boa ur gazeg wenn
E-touesk al lann kribet he fenn.

Gant an horzh o lazhafi laou
Ar pezh a laran n'eo ket gaou.



